
 







 
 

 

 
 
 
 
 

 
 

 
  



 
 
 
 
 
 
 
 
 

 
 
 
 
 







 

 



Tá an córas soláthair (P2P) agus bainistíochta 
airgeadais céanna anois in úsáid ag 15 de na 16 BOO agus tá pleananna curtha chun cinn go maith 
chun Cathair Bhaile Átha Cliath a aistriú chuige in R1, 2024.



 

 

 
 

 

 
 

 

 
 

 
 



Ard Reachtaire Cuntas agus Ciste 
Comptroller and Auditor General 

 
Tuarascáil le cur faoi bhráid Thithe an Oireachtais Bord 

Oideachais agus Oiliúna Lú agus na Mí 

Tuairim ar na ráitis airgeadais 

Rinne mé ráitis airgeadais Bhord Oiliúna agus Oideachais Lú agus na Mí a iniúchadh 
don bhliain dar críoch an 31 Nollaig 2023 mar is gá faoi fhorálacha an Achta um Boird 
Oideachais agus Oiliúna 2013. Áirítear leis na ráitis airgeadais 

 an ráiteas feidhmiúcháin 

 an ráiteas sócmhainní reatha agus dliteanas reatha, agus 

 na nótaí gaolmhara, lena n-áirítear achoimre ar ráitis beartas cuntasaíochta. 

Is é mo thuairim ná, 

 go dtugann na ráitis airgeadais léargas ceart ar ioncam agus ar chaiteachas an Bhoird 
don bhliain 2023 agus ar staid ghnóthaí an Bhoird amhail an 31 Nollaig 2023, agus 

 go bhfuil na ráitis airgeadais ag teacht leis na beartais chuntasaíochta atá leagtha 
amach ag an Aire Oideachais. 

Bunús na tuairime 

Rinne mé na ráitis airgeadais a iniúchadh de réir na gCaighdeán Idirnáisiúnta Iniúchóireachta 
(CIInna) mar a fhógraíonn An Eagraíocht Idirnáisiúnta Uasfhoras Iniúchóireachta. Déantar 
cur síos ar mo fhreagrachtaí de réir na gcaighdeán sin san aguisín a ghabhann leis an 
tuarascáil seo. Níl mé bainteach le Bord Oiliúna agus Oideachais Lú agus na Mí agus tá mo 
chuid freagrachtaí eiticiúla á gcomhlíonadh agam de réir na gcaighdeán. 

Measaim gur leor agus gur cuí an fhianaise iniúchóireachta atá faighte agam le go 
mbeidh sí ina bonn le mo thuairim. 

Tuairisc ar fhaisnéis nach mbaineann leis na ráitis airgeadais, agus 
ar ábhair eile 

Chuir an Bord faisnéis áirithe eile i láthair in éineacht leis na ráitis airgeadais. 
Áirítear leis seo ráiteas ar fhreagrachtaí an Bhoird agus an ráiteas ar rialú inmheánach. 
Déantar cur síos ar na dualgais atá orm i ndáil leis an eolas seo, agus i ndáil le 
hábhair eile a dtugaim tuairisc orthu trí eisceacht, san aguisín a ghabhann leis an 
tuarascáil seo. 

Tionchar na moille ar cheannach maoine 

Nochtar i nóta 21 de na ráitis airgeadais na himthosca inar aistrigh Bord Oideachais 
agus 
agus é ag súil le ceannach maoin a bhí ar léas aige ó chomhlacht poiblí eile a thabhairt 
chun críche. Mínítear sa nóta nádúr na moille maidir le críochnú an cheannaigh, agus 
nochtann sé go bhfuil an maoiniú a choimeád i gcuntas neamhúsmhar ag aturnaetha an 
Bhoird. Tá súil ag an mBord faoi láthair go gcríochnófar an t-idirbheart faoi mhí an 
Mheithimh 2025. 

 

Seamus McCarthy 
An tArd-Reachtaire Cuntas agus Ciste 

14 Márta 2025 



Aguisín a ghabhann leis an tuarascáil

Freagrachtaí na gComhaltaí Boird 

Mar a shonraítear sa ráiteas ar fhreagrachtaí an Bhoird, tá 
comhaltaí an Bhoird freagrach as na nithe seo a leanas 

 Na ráitis airgeadais deireadh bliana a ullmhú sa tslí 
a mholtar faoi alt 51 den Acht um Boird Oideachais agus 
Oiliúna, 2013

 rialtacht na n-idirbheart a chinntiú

 an méid rialaithe inmheánaigh a chur i bhfeidhm 
a chinntear gur gá, ionas gur féidir ráitis airgeadais atá 
saor ó mhíshonrú ábhartha a ullmhú, cé acu an calaois nó 
earráid is cúis leis an míshonrú sin.

Freagrachtaí an Ard-Reachtaire Cuntas agus Ciste 

Ceanglaítear orm, faoi fhorálacha an Achta um Boird Oideachais 
agus Oiliúna 2013, iniúchadh a dhéanamh ar ráitis airgeadais 
Bhord Oideachais agus Oiliúna Lú agus na Mí agus tuairisciú 
a dhéanamh air do Thithe an Oireachtais. 

Is í an aidhm atá agam agus an t-iniúchadh á dhéanamh agam 
ná dearbhú réasúnta a fháil an bhfuil na ráitis airgeadais ina  
n-iomláine glan ó mhíshonrú cé acu an calaois nó earráid is cúis 
leis an míshonrú sin. Is ionann dearbhú réasúnta agus leibhéal 
ard dearbhaithe, ach ní deimhniú é go n-aithneofar in iniúchadh, 
arna chur i bhfeidhm de réir caighdeáin idirnáisiúnta 
iniúchóireachta, míshonrú ábhartha i gcónaí nuair is ann dó. Is 
féidir le míshonrú eascairt ó chalaois nó earráid agus meastar gur 
míráitis ábhartha iad más féidir a bheith ag súil leis go réasúnta 
go mbeadh tionchar acu ina n-aonar nó le chéile ar chinntí 
eacnamaíocha úsáideoirí arna nglacadh ar bhonn na ráiteas 
airgeadais seo. 

Mar chuid d iniúchadh i gcomhréir leis na caighdeáin idirnáisiúnta 
iniúchóireachta, cleachtaim breithiúnas gairmiúil agus amhras 
gairmiúil le linn an iniúchta. Agus é sin á dhéanamh agam, 

 Aithním na rioscaí go mbeidh míshonrú sna ráitis 
airgeadais, mar thoradh ar chalaois nó earráid, agus 
déanaim na rioscaí sin a mheas; dearaim nósanna 
imeachta iniúchóireachta agus cuirim iad i bhfeidhm mar 
fhreagairt ar na rioscaí sin; agus faighim fianaise iniúchta 
atá leordhóthanach agus iomchuí le go mbeidh sí ina 
bonn le mo thuairim. Is treise an riosca gan mhíshonrú 
a aithint má bhaineann an míshonrú sin le calaois 
seachas le hearráid, toisc go bhféadfadh claonpháirtíocht, 
brionnú, easnaimh d aon ghnó, mífhaisnéis, nó sárú ar an 
rialú inmheánach a bheith i gceist le calaois.

 Faighim tuiscint ar an rialú inmheánach is ábhartha don 
iniúchadh chun nósanna imeachta a dhearadh atá 
ábhartha sna cúinsí, ach ní chun críocha tuairim a chur in 
iúl faoi éifeachtacht na rialuithe inmheánacha.

 Déanaim measúnú ar oiriúnacht na mbeartas cuntasaíochta 
a úsáideadh agus ar réasúntacht na meastachán 
cuntasaíochta agus na nochtuithe a bhaineann leo.

Déanaim cumarsáid le daoine a bhfuil dualgas rialaithe acu 
maidir leis an bpeanáil do raon feidhme agus uainiú na 
hiniúchóireachta agus do thorthaí iniúchta suntasacha, i measc 
cúrsaí eile, lena n-áirítear aon easnaimh shuntasacha i rialú 
inmheánach a aithním le linn na hiniúchóireachta. 

Tuairiscím trí eisceacht más amhlaidh, i mo thuairim, 

 nach bhfuair mé an fhaisnéis agus na mínithe uile 
a theastaigh uaim i gcomhair an iniúchta, nó

 nár leor na taifid chuntasaíochta chun go bhféadfaí na ráitis 
airgeadais a iniúchadh go réidh agus i gceart, nó

 nach bhfuil na ráitis airgeadais ag teacht leis na 
taifid chuntasaíochta.

Faisnéis nach mbaineann leis na ráitis airgeadais

Ní chlúdaíonn mo thuairim faoi na ráitis airgeadais an fhaisnéis 
eile a ghabhann leis na ráitis sin, agus ní léirím aon chineál 
conclúide dearbhaithe ina leith. 

I ndáil le m iniúchadh ar na ráitis airgeadais, tá sé de dhualgas 
orm faoi na CIInna an fhaisnéis eile atá curtha i láthair a léamh, 
agus le linn dom a bheith á dhéanamh sin, a mheas an dtagann 
nó nach dtagann an fhaisnéis go hábhartha leis na ráitis 
airgeadais nó le faisnéis a fuarthas le linn an iniúchta, nó an 
cosúil go bhfuil sí míshonraithe go hábhartha ar bhealach eile. 
Má cheapaim, mar thoradh ar an obair atá déanta agam, go 
bhfuil míshonrú ábhartha ann maidir leis an bhfaisnéis eile sin, 
tá sé de dhualgas orm é sin a thuairisciú. 

Tuairisciú ar ábhair eile

Déanaim m iniúchadh trí thagairt do na dualgais speisialta 
a bhaineann le comhlachtaí Stáit maidir lena gcuid bainistithe 
agus oibriúcháin. Má aithním ábhair ábhartha eile a bhaineann 
leis an mbealach a ndearnadh an gnó poiblí, déanaim é sin 
a thuairisciú. 

Tá sé mar aidhm agam fianaise a fháil faoi rialtacht na  
n-idirbheart airgeadais i rith an iniúchta. Má aithním aon chás 
ábhartha nár cuireadh airgead poiblí i bhfeidhm chun na gcríoch 
a bhí beartaithe dó nó murar chloígh na hidirbhearta leis na 
húdaráis a bhí á rialú, déanaim é sin a thuairisciú. 





         

         
    

         
      

     

   
     

      

     
         

 
         

       
          

         
          
          
          

   

     
   
  
     

   
  
   

         
          
          
          

 
      

   
         

   







   
   

    
    

 
 

   

 
   

    
 
 

   

      

   

   

           
 

 
    
    

  
          

  
 

 
       

   
 

 

  
  

  
 

    
 

  
  

  
 

 
  

  
  

 
 

 
       

 
 

  
  

  
 

 
  

   



   
 

 
 

 
  
      

 

      

   
      

    
 

      

 
 

 

      
 

      

   

  

      
   















 



 





     
      

     
    

         
   

   
     
        

    

         
 

        
      

     
    

   
   
   

    

   
        

  
     
   

      
     

 



  
  
  

   
 

     
   

     
 
  
      
 

  

  
 

   
    

 
      

      
 

  
  

   
 

   

  
 

   
     

 

     
 

   
  

 

  



      

           

  

         

 
          

   
 

 

 

   
 

     
        

  
     

   
   

     







 




